
ЗАПИСНИК
од 5-та седница на Управниот одбор на ЗЕЛС

12 ноември, 2009 г.

Присутни: Коце Трајановски, Горан Петров, Басри Бајрами, Ратко Димитровски, Александар Петрески, Љупчо Колев, Иван Франгов, Аргегтим Фида, Маријан Ѓорчев. Благоја Деспотовски, Дарко Митевски, Владимир Тодоровиќ, Зоранчо Алексов, Жика Стојановски 

Дискусија:

Членовите на У.О. се запознати со иницијатива на ЕНВ за свикување на седница. И покрај нивната иницијатива, заради неодложни обврски на претставниците на ЕВН, на денешната седница на У.О. нема да се дискутира по оваа точка.
За оваа седница предложен и усвоен е следниот:
ДНЕВЕН РЕД

1. Усвојување на Акциониот план на ЗЕЛС за 2010, Предлог – Буџетот на ЗЕЛС за 2010 и Планот за јавните набавки за 2010 г.
2. Разгледување на состојбите со ЕВН – ЕСМ; 

3. Разгледување на Предлогот за изменување и дополнување на законот со кој се уредува пресметката и исплатата на паушалните износи за работа на Советите;
4. Номинација на членови на ЗЕЛС во Комисијата за координација на активностите при Советот на Европа во пресрет на преземањето на претседавањето од страна на Р.М. Стратегија за градежно неизградео земјиште;
5. Разгледување на стратегијата за управување со градежно неизградено земјиште од страна на општините;

6. Информација во врска со средбата со Министерот за финансии и ЗЕЛС. 

7. Дискусија во однос на закажување на седница на Генералното Собрание на ЗЕЛС на саемот на општините; 

8. Информација во однос на организација на конференција “Четири години од процесот на децентрализација во Република Македонија”;
9. Дискусија во однос на постапката за регистрација на ЗЕЛС во Централниот регистар;
10. Дискусија во однос на реперкусиите од усвоената методологија за распределба на ДДВ; 
11. Информација во однос на настанот “Ден на дрвото”;
12. Разно
Дневниот ред е усвоен едногласно.

ПРВА ТОЧКА: Усвојување на Акциониот план на ЗЕЛС за 2010, Предлог – Буџетот на ЗЕЛС за 2010 и Планот за јавните набавки за 2010 г. 

Од минатата година ЗЕЛС сите свои расходи ги врши согласно Законот за јавните набавки. Отука за оваа седница се предлага усвојување н аистиот од стран ана Управниот одбор. Годишниот буџет на ЗЕЛС е утврден врз основа на акциониот план а од истиот произлагува и планот за јавните набавки. Актите се меѓусебно усогласени.
Клучно за 2010 е активна работа на мрежите кои со нивното основање ќе обезбедат процес на консултација и утврдување на приоритетите при градењето на политиките на ЗЕЛС. За седната година се планира формираме на ЗТЦ – ЗЕЛС тренинг центар. Од следната година ЗЕЛС ќе ги наплатува своите услуги, особено обуките кои ќе се организираат во ЗТЦ – ЗЕЛС тренинг центарот. 

Стратешка цел на ЗЕЛС за следната година е отварање на канцеларија во Брисел, а предвидени се и активност за утврдување на потребите од вработување на стручни лица од проблематиката на ЕУ во општините. Претставници на ЗЕЛС во организација на ИНВЕНТ беа во Брисел и детално се запознаа со функционирањето и активноситте на ваква канцеларија. Постојат многу можности, преку закуп на постоен простор како дел од канцелариите на некоја друга институција или преку користење на дипломатските претставништва на Р.М. во странство. ЗЕЛС ќе побара поддршка од Владата, а сите општини би учествувале со сопствени финансиски средства во поддршката. Искуството на другите асоцијации покажува дека се започнува со еден претставник, кој во зависност од потребите преку процес на развој го зголемува бројот на вработени. Во рамките на оваа канцеларија се предвидува и ангажирање на лобист кој во Брисел е многу застапена професија. 
За следната година се предвидува и основање на кредитен фонд за гарантирање на побарувањата поврзани со ИПА проектите.
ЗАКЛУЧОК 1: 
Се усвојува Акциониот план на ЗЕЛС за 2010 г., Буџетот на ЗЕЛС за 2010 и планот за јавните набавки за 2010 г. 

ВТОРА ТОЧКА: Разгледување на состојбите со ЕСМ ЕВН
Нотирани се следните проблеми:

· ЕВН наплаќа камати за задоцнето плаќање но истовремено не исплаќа камати за средствата од комуналната такса редствата од комуналната такса за улично осветлување кои задоцнето се префрлаат на општините.
· ЕВН ги наплаќа услугите за технички неисправни работи многу скапо а истовремено истите ги прикажува како инвестиции.

· Утврден е проблем со пресметката при примената на константи со што износите може да се зголемат и од 3 до 6 пати.
· При дислокација на опремата – ЕВН преместува цели мрежи, при што вадат бандери а не инсталираат нови. Трошоците за поставување ги испорачуваат на општината.
· Да се изготву стратегија со која ќе се разделат износите кои ЕВН ги побарува од Владата, и износите кои ЕВН ги побарува од општините. Општините не смее во целост да бидат правни наследници на долгот на Владата. Конститирани се случаи ЕВН да наплаќа исти побарувања два или три пати.

· Со новиот закон се овозможува индивидуално инвестирање по принципите на енергетска ефикасност, но енергетската согласност ја издава ЕВН при што наплаќа огромни суми.  
· Зафатите за изградба, осовременување или промена на мрежите во општините мора да биде усогласено и плански.
· ЕВН веднаш наплаќа камата, дури и кога заради работењето на трезорот средствата доцна со префрлање на нопштината. 
· Општините немаат евиденција колку од таксата е наплатена. 
· Со поставувањето на 10 KW и 35 KW далеководи заземаат многу градежни парцели на ошптините. 
· ЕВН наплаќа и на кабловските оператори за поставување на инсталации на нивната мрежа. 
· Проблемот со долговте на Јавните претпријатија;

· Предложени се повеќе мерки – реакција по принципот на солидарност;

· Забележан е пад на напонот во многу населени места. Квалитетот на услугата што се добива од ЕВН не е соодветен, односно наместо загарантираните 220 волти на места напонот изнесува 160.
ЗАКЛУЧОК 2: 
Се формира АД – Хок Комисија која ќе ги разгледа сите отворени прашања на општините - ЗЕЛС и ЕВН. Комисијата ќе изврши евиденција на проблемите на општините со ЕВН на целата територија на Р.М. и систематизирано ќе дискутира со ЕВН за разрешување на истите.
За членови на оваа Комисијата се избираат:

1. Благоја Деспотовски, градоначалник на оштина Кичево
2. Александар Петрески, градоначалник на општина Охрид

3. Маријан Ѓорчев, градоначалник на општина К. Вода

4. Аргетим Фида, градоначалник на општина Дебар

ТРЕТА ТОЧКА: Разгледување на Предлогот за изменување и дополнување на законот со кој се уредува пресметката и исплатата на паушалните износи за работа на Советите;

Владата изготви предлог за висината на паушалите на советниците по скалило во зависностс од бројот на жители во општината. 
Со спроведена ревизија би се утврдило колку се уплатува на секој советник поединечно па оттука општините не смеат да ги утврдуваат износите надвор од законот. При тоа мора да се има во предвид дека не е идентичен обемот на активностси кој се реализира во различни општини. Предложено е да се изврши ревидирање и измена на предложените категории односно границата на минимален број на жители да биде 
ЗАКЛУЧОК 3: 
Се задолжува стручната служба на ЗЕЛС најдоцна до крајот на на следната недела да побара од општинтие да дадат свое мислење со цел финално утврдување на забелешките по предлогот. 
ЧЕТВРТА ТОЧКА: Номинација на членови на ЗЕЛС во Комисијата за координација на активностите при Советот на Европа во пресрет на преземањето на претседавањето од страна на Р.М. Стратегија за градежно неизградео земјиште;

Македонија ќе биде претседавач со Комитетот на Министри при Советот на Европа. Со цел координација на активностите, Министерството за надворешни работи формира работно тело во кое е потребно да членува и претставник на ЗЕЛС. 

ЗАКЛУЧОК 4: 
За претставник на ЗЕЛС во координативното тело при Министерството за надворешни работи поврзано со активностите во Советот на Европа се избира г. Маријан Ѓорчев, грдоначалник на општина Кисела Вода.

ПЕТТА ТОЧКА: Разгледување на стратегијата за управување со градежно неизградено земјиште од страна на општините;

Членовите на У.О. се запознати со активносите на работната група организирана од страна на УСАИД во однос на утврдувањето на стратегијата за управување со градежното неизградено земјиште. 
Доколку се утврди дека со стратегијата треба да се обезбеди промена на титуларот на сопственоста, односно од Република Македонија да се промени во ошптинска сопственост, би се извршила промена на огромен број на Закони за што би се изгубило многу време во усогласување но и практична примена на истиот особено во делот на катастарот. Постои опасност постојниот мандат на градоначалниците да биде потрошен додека траат измените и усогласувањата на законодавството. За оваа цел поцелисходно но и во пократок рок би се обезбедило управување со градежното неизградено земјиште доколку се изврши итна и мала промена во прописите со кои би се обезбедило дека наместо Министерството за транспорт и врски во име на Републиката со градежното незиградено земјиште управуваат општините. Надзорот и понатаму останува во рацете на Републиката, а од општините се бара во управувањето да постапуваат единствено во согласност со Закон. Државните органи при вршењето на надзорото мора да се раководат по строги правила и критериуми за да се спречи самоволието во однос на општините.
ЗАКЛУЧОК 5: 
Се усвојува концептот за пренос на правото на управување со градежното неизградено земјиште од органите на државната управа на општините.

ЗЕЛС инсистира при вршењето на надзорот од страна на Државните органи, истите да се раководат по строги начела и критериуми утврдени со Закон со цел да се спречи самоволието кое би произлегло од дискреционото право на органите на управата во однос на општините.

ШЕСТТА ТОЧКА: Информација за остварената средба на Министерот за финансии и Претседателот на ЗЕЛС 
Присутните се информирани за неколку клучни прашања: 

· Комисијата за следење на системот на фискална децентрализација не работи во обем и за целта за која со закон е основана. Оваа комисија не одржува редовни состаноци

· Со зголемувањето на износот на ДДВ од 5 на 18% за услугите на јавните претпријатија, голем број од нив во периодот од 2003 – 2008 г. заради неплатен ДДВ, направија огромни долгови. Побарано е од министерот долговите на јавните претпријатија да се ослободат од камати а главницата од долгот да им се овозможи да ја плаќаат на 7 години плус 2 години грејс период. Со ова значително би им се помогнало на јавните претпријатија за нормално да ја извршуваат својата работа за што минитесрот вети дека ќе утврди предлог закон кој ќе биде доставен на разгледување во ЗЕЛС.
· За општините кои не се сеуште влезени во во втората фаза на фискална децентрализација заради големите долгови, Владата ќе се обиде да најде метод да им помогне со извесни позајмици.
· Проблемот со општините кои не се влезени во втора фаза на фискална децентрализација заради човечките капацитети министерот препорача и ЗЕЛС да  се обиде да им даде извесна поддршка.

· Министерот укажа дека Владата е единствено подготвена да го зголеми процентот на ДДВ за општините за само 0,4% односно вкупно ДДВ-то да изнесува 3,4%. Во однос на персоналниот данок, ушпте еднаш беше реафирмиран ставот дека нема простор за зголемување во делот на обезбедување поголем износ за општините.

· Министерот ја прифати поканата да присуствува на тркалезна маса која ќе биде оргнаизирана за време на одржувањето на ЗЕЛС – ЕКСПО 2009. 
СЕДМА ТОЧКА: Информација во однос на закажување на седница на Генералното Собрание на ЗЕЛС на саемот на општините; 

Седницата може да се организира во рамките на Конференцијата “Четири години од процесот на децентрализација во Р.М.” која ќе се одржи на 16 – 17 декември во Охрид.

ЗАКЛУОК 6: Генералното Собрание на ЗЕЛС ќе се одржи на 16 декември во Хотелот Горица во Охрид.

ОСМА ТОЧКА: Информација во однос на организација на конференција “Четири години од процесот на децентрализација во Република Македонија”;

Станува збор за Конференција која мисијата на ОБСЕ во Република Македонија ќе ја организира по четврт пат. Предвидено е истата да се одржи на 16 и 17 декември во Охрид. Во рамките на дводневната конференција ќе се одржи седница на Управниот Одбор и Генералното Собрание на ЗЕЛС. Општините ќе добијат покани и информации за конференцијата директно од ОБСЕ канцеларијата во Скопје.

ДЕВЕТТА ТОЧКА: Дискусија во однос на постапката за регистрација на ЗЕЛС во Централниот регистар;

ЗЕЛС де факто постои како организација но не може да се иврши упис во централниот регистар на Р.М. согласно актуелните прописи. Од иста причина, поради специфичноста на организацијата, не е извршен упис своевремено и во судскиот регистар. За надминување на овој проблем консултиран е централниот регистар од каде сугерираат дека е нужно да се изврши упис под услови за прво основање на органицаијата. ЗЕЛС мора да го задржи својот кпонтинуитет на работа па оттука ќе се инсистира ова да се обезбеди и во процеост на регистрација.
ЗАКЛУЧОК 7: Општините во Републиката да донесат Одлука со која ќе го потврдат своето членство во ЗЕЛС. Оваа долука да ја донесат на првата наредна седница на општинскиот Совет заради што поскора регистрација на ЗЕЛС во централниот регистар.

ДЕСЕТТА ТОЧКА: Дискусија во однос на реперкусиите од усвоената методологија за распределба на ДДВ; 
На иницијатива на неколку општини кои со предвидената распределба добиваат малку средства се предлага да се изврши промена на усвоената Методологија за распределба на средствата од ДДВ и тоа наместо 2 милиони кои се распределуват како фиксни износи, овој износ да се зголеми на 3 милиони. Останатиот дел од средствата да се распределат според познатите критериуми.
ЗАКЛУЧОК 8: 
Овој предлог да се разгледа во рамките на Комисијата за финансирање при ЗЕЛС. 

ЕДИНАЕСТА ТОЧКА: Информација во однос на настанот “Ден на дрвото”;
Ова е иницијатива која се одржува два пати годишно. Општините се ве3ќе консултирани за предложените локации. Координацијата на акцијата ја врши Владино координативно тело кое интензивно работеше во изминатиот период.
ДВАНАЕСТА ТОЧКА: Разно
1. Информација во однос на иницијативата за засадување на 26 дрва од видот Јапонска цреша во 32 општини.

Во чест на Тоше Проески во 32 општини ќе се засадат по 26 дрва од видот Јапонска цреша. Коориднацијата ќе ја изврши иницијативниот одбор на “Денот на дрвото”. 
2. Информација за иницијатвата на општина Охрид за претставување за време на самитот на Министрите на Европската Унија во Брисел.
На 7 декември ЕК ќе одлучува за одлуката за започнување на преговори со Македонија. Постои иницијатива за претставување на државата и општините во Брисел. Општината Охрид има обезбедено свој штанд.

ЗАКЛУЧОК 9: 
Општините да се искоориднираат меѓусебно и доколку има доволен интерес заедничи да се претстават за време на настанот како ЗЕЛС. Во претстојниот период да се извршат вземни консултации за приклучување кон иницијативата на општина Охрид. Настапот да биде како ЗЕЛС а не како поединечни општини.
3. Разгледување на иницијативата за реафирмирање на барањето за обезбедување на апанажа и дипломатски пасоши за градоначалниците;
Со оглед дека на средбата на У.О. на ЗЕЛС и Владата на Р.М. беше одбиено барањето за доделување на дипломатски пасоши за градоначалниците на ошптинтие, на оваа седница се реафирмира истото барање но за добивање на службени пасоши. Службените пасоши имаат ист опсег на искористеност а со тоа ќе се избегнат процедурите за обезбедување на визи за градоначалниците.
ЗАКЛУЧОК 10: 
Ова прашање да се разгледа на следната седница на Управниот одбор со можност да се упати на утврдување како став до Генералното Собрание на ЗЕЛС.
Скопје, 12 ноември, 2009 г.
Составил.

Стручната Служба на ЗЕЛС

